
ՀԻՄՆԱՎՈՐՈՒՄ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՕԳՈՍՏՈՍԻ 18-Ի N 2085-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

1. Կարգավորման ենթակա ոլորտի կամ խնդրի սահմանումը․
 Նախագծի մշակման անհրաժեշտությունը պայմանավորված է Բնապահպանության և ընդերքի տեսչական մարմնի (այսուհետ՝ Տեսչական մարմին) պետական տեսուչների համազգեստի ձևի և կրման կարգի, ինչպես նաև տարբերանշանի հետ կապված խնդիրների լուծման անհրաժեշտությամբ։

2․ Առկա իրավիճակը և խնդիրները․ 
Ներկայումս պետական տեսուչների համազգեստը չի համապատասխանում Հայաստանի Հանրապետության բնակլիմայական, աշխարհագրական և սեզոնային  պայմաններին, քանի որ  համազգեստի մաս կազմող՝ սվիտերներ, կիսաշրջազգեստներ (իգական սեռի պետական տեսուչների համար), գլխարկներ և այլ միջոցները բացակայում են:  Այդ իսկ պատճառով, հաշվի առնելով նաև Հայաստանի Հանրապետությունում բարձր լեռնային պայմանները, անհրաժեշտ է պետական տեսուչների համազգեստները համապատասխանեցնել ըստ սեզոնների, ինչպես նաև ըստ բնակլիմայական և աշխարհագրական պայմանների։ 
Բացի այդ, ներկա դրությամբ կիրառվող համազգեստները հնարավորություն չեն տալիս տարբերակել պետական տեսուչներին՝ ըստ իրենց գործունեության վայրի, ինչպես նաև Տեսչական մարմնի տարբերանշանի չափից շատ հագեցված լինելու պատճառով խնդիրներ են առաջանում համազգեստի վրա տարբերանշանը պատկերելիս, ինչպես նաև համազգեստից բացակայում է տեսուչի անուն-ազգանունը նշումը։
Հետևաբար՝ անհրաժեշտություն է առաջացել առկա տարբերանշանը ստեղծել ավելի մատչելի տարբերակով՝ քաղաքացիների կողմից այն ճանաչելի դառնալու և տեխնիկական հագեցվածության խնդիրը լուծելու համար:


3. Կարգավորման նպատակը և բնույթը․
 Նախագծի նպատակն է՝ Տեսչական մարմնի պետական տեսուչների համազգեստը համապատասխանեցնել Հայաստանի Հանրապետության բնակլիմայական, աշխարհագրական և սեզոնային պայմաններին, ինչը կնպաստի պետական տեսուչների գործունեության առավել արդյունավետ իրականացմանը։ Բացի այդ, տարբերանշանի ձևի և նկարագրի փոփոխումը կնպաստի տարբերանշանի տեխնիկական հագեցվածության խնդրի լուծմանը, ինչի արդյունքում տարբերանշանը  ավելի հստակ կպատկերվի համազգեստի վրա։

4. Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Վարչապետի աշխատակազմի տեսչական մարմինների աշխատանքների համակարգման գրասենյակի և Բնապահպանության և ընդերքի  տեսչական մարմնի կողմից:

5․ Ակնկալվող արդյունքը. 
Նախագծի ընդունման արդյունքում՝
· նախատեսվում է լրամշակել Տեսչական մարմնի պետական տեսուչների համազգեստի նկարագիրը և ձևը, 
· պետական տեսուչի համազգեստի կրելու կարգն ու պայմանները, 
·  Տեսչական մարմնի տարբերանշանի նկարագիրը և ձևը։

6․ Հայաստանի Հանրապետության կառավարության 2005 թվականի օգոստոսի 18-ի N 2085-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության մասին․
 Հայաստանի Հանրապետության կառավարության 2005 թվականի օգոստոսի 18-ի N 2085-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի  ընդունման անհրաժեշտության կապակցությամբ այլ իրավական ակտերի ընդունման անհրաժեշտություն չի առաջանում:

 7. Հայաստանի Հանրապետության կառավարության 2005 թվականի օգոստոսի 18-ի N 2085-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ պետական բյուջեի եկամուտներում և ծախսերում սպասվելիք փոփոխությունների մասին.
[bookmark: _GoBack]Հայաստանի Հանրապետության կառավարության 2005 թվականի օգոստոսի 18-ի N 2085-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի  ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում հետևյալ հիմնավորմամբ․ Համազգեստը կրելու են 117 աշխատակից, որից 12-ը կին։ Հաշվի առնելով, որ համազգեստի կրման ժամկետները նախագծով սահմանվել են երկու և երեք տարի և 2022 թվականի բյուջեով նախատեսված է 5 740 000 դրամ, ինչը համարժեք է 41 աշխատակցին լրակազմ համազգեստով ապահովելու համար: 76 աշխատակցին լրակազմ համազգեստով կապահովվի 2023 թվականին, որտեղ բյուջետային հայտի նախագծով ներկայացվել է 13 175 000 դրամ, ուստի բյուջեում ավելացում չի նախատեսվում:

	8․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
 Կապ ռազմավարական փաստաթղթերի հետ առկա չէ:
